
Rezime/Abstract

Sistematskim istraživanjima i primjenom visokosofisticiranih metoda ispitivanja, na širem području Maglaja, utvrđene su
koncentracije potencijalno toskičnih elemenata (PTE) u tlu. Utvrđene su koncentracije As, Ba, Cd, Cr, Co, Cu, Mo, Ni, Pb,
Tl, V i Zn. Rezultati istraživanja i ispitivanja su prezentovani grafički i statistički kroz geohemijsku distribuciju i genezu
PTE. Za evaluaciju rezultata korišteni su zakonski akti FBiH, kojima su definisane granične koncentracije PTE u korelaciji
sa strukturom tla. Od dvanaest PTE, njih deset pokazuje prekogranične koncentracije. Najviše koncentracije, nekoliko puta
iznad maksimalno dozvoljene granične vrijednosti, su dokazane za Cr, Ni, Ba i V. Geohemijska distribucija ukazuje da u
genetskom pogledu pretežu geogeni PTE: Ba, Co, Cr, Ni, Tl i V, u odnosu na antropogene: As i Cu, dok su geogeno-
antropogenog porijekla Pb i Zn. Kalkulacijom stepena onečišćenja zaključeno je da je pjeskovito i pjeskovito-ilovačasto tlo
zagađeno (> 200 %) sa Cr, Ni, Ba i V, dok je tlo onečišćeno (100 – 200 %) sa As , Zn i Co (pjeskovito tlo) i As (pjeskovito-
ilovačasto tlo). Rezultati istraživanja su omogućili identifikaciju i lociranje zagađenih područja, tzv. „onečišćenih lokacija“,
koje trebaju biti predmetom monitoringa i/ili sanacije od strane nadležnih institucija. Dobijeni rezultati se mogu koristiti za
unaprjeđivanje zakonskih okvira na Federalnom i Državnom nivou.

